
DISPUTATIO MEDICA
INAUGURALIS,
DE
HYDROCEPHALO ACUTO,

JOANNE COLQUHOUN, AUCTORE.

§ I. Quanquam ex vetuftorum fcriptis pa-
rum conftat, eos {civifle hydrocephalon in ca-
pite confiftere, tamen nequaquam concludere
licet, eos hoc morbo nunquam affectos effe.
Signa enim eadem cum 1is, quibus, apud nos,
hydrocephalos cognofcitur, a compluribus ve-
tuftis fcriptoribus narrantur. Veruntamen, ex
quibus caufis haec figna orta fint, cognofcere
non potucrunt; propterea quod, ne cadavera
quis ferro faedarer, legibus antiquitis fanci-
tum eft.

- IL. Hujus morbi PaisLey, GLascueNsis,
omnium primus, figna luculenter defcripfit; et
A

WayTT, auétor fidus in primis, in fcriptis qui-
bufdam, quae, poft eum aliquandiu humatum,
edita funt, fufé et optimé differuir, quim fit
gravis et mortifer morbus.

III. Alii quidam Medici, qui hos (II) fecuti
{funt, multum curae et ftudii in perquirendo,
quibus caufis proveniat, et qua ratione cure-
tur, pofuerunt; et complures, quibus multae
eum obfervandi oblatae funt occafiones, in
primis ForHERGILL et WaTson, literis plu-
rima prodiderunt, digna quae perlegantur, et
in memoria infigantur perleta. Quin autem,
omnium primus, qud natura fit hic morbus,
bene expedivit; et, quae ille compreflé dixerit,
haud pridem produétius expofuit RusH.

IV. His (L.—IIL) praemiffis, proximum eft,
ut mala, quibus miferos afficiat hydrocephalos,
breviter et ordinaté¢ memoremus.

SIGNA.

V. De Hydrocephali diuturnitate inter aucs
tores multum difcrepat. Fert WayTT, hunc
morbum plerumque in fex vel feptem hebdo-
madas protrahi: ForHERGILL, nunquam, quan-
tum ipfe vidit, ultra tres. Percivar, fub-
du&is rationibus, certiores nos facit, ex no-
vemdecim hydrocephalo aegris,’ qui ei curae
erant, feptem intra fecundam hebdomadam

mortuos effe; fex, intra tertiam; quatuor quar-
ti fere; unum fextd; et unum, ad duodecimam
ufque miferam vitam produxiffe.  Atque ait
Gregory, etiamfi hunc morbum decem diebus
ad perniciem procedere viderit, raro tamen
lethiferum effe ante {fecundam hebdomadam fi-
nitam; fed faepius inter hanc et fextam, et in-
terdum, ut videre ipfi femel contigit, tres am-
pliis menfes produci.

VI. His (V.) cognitis, cogere licet, omnino
incertum effe, quo tempore finiatur hydroce-
phalos. Seriis enim, ut videtur, ad finem
perveniat, occufve, prout aeger firma, an in-
firmi, corporis valetudine antea fuerit, atque
fanguine, necne, plenus; prout capite extrin-
fecus laefo, an magna caloris vi, in morbum
inciderit; demumque, prout opportun€, necne,
ei medicina fubvenerit.

VII. Hydrocephalon Neurofium clafle, Co-
matum ordine, Apoplexiae genere, CULLENUS,
ingenio clariffimus, pofuit; et, reéte hoc fecerit
grandaevus, an fecus, nobis infra locus quae-
rendi erit.

VIII. A CurLreno Hydrocephalos definitur
¢ Apoplexia paulatim adoriens; infantes et im-
¢ puberes, primum laflitudine, febricula et do-

A 2

« lore capitis, dein pulfu tardiore, pupillae di-
¢ Jatatione, et fomnolentia afficiens.”’

IX. Haec (VIIL) definitio, quippe in qua ab-
funt quaedam, in omnem hydrocephalon non
valet; neque, profe&tdo, quam comprehendit
ea actas cuique hoc morbo laboranti convenit.
Quanquam enim hic infantes et impuberes po-
tiflimam rapit, adultis tamen interdum mortem
affert, qui, ut certiores nos facit ForHerGILL*,
viginti quinque annos complérunt, im6 etiam,
qui, ut ait JHuck+, inter trigefimum et quadra-
gefimum annum, aetatem agunt. In ventriculis
cerebri hominis triginta quinque annos nati, qui
amico noftro medicinam facienti curae erar, un-
ciae quator aquae, poft mortem, inventae funt,
atque, ab anteriore et dextra parte ventriculi
lateralis dextri, ferro patefacientibus fub a-
fpe&tum venit abfceflus, in quo puris prope un-
cia inerat.

X. Scriptis tradidit ForHERGILL, duas pu-
ellas, inter decem et tredecim annos natas, et
duas adolefcentulas, aetatem inter decimum fep-
timum et undevicefimum annum agentes, hy-
drocephalo perire; atque Lupwici, his fimilic

* Medic. Olferv. et Inguir, vol. 4.
+ Medic. Obferv. et Inguir. vol. 4.
~§ Baldingeri: Syllegie vol. v. p. 134..

bufque adduétus, exiftimat, foeminas plerum-
que efle, quas, poft decimum aectatis annum,
hic morbus adoritur. Nihil autem fatis firmi
nobis videtur, quamobrem ad hanc opinionem
accedamus. Ex iis enim comparate perledtis,
quae de Hydrocephalo acuto auétores graviflimi
prodiderunt, uno ordine mares et foemineas ha-
bere prorsus opinamur.

XI. WaYTT;s locuples auétor, cunfplcatus,
quam aliter aliis hydrocephali acuti temporibus
arteriae fe moveant, hujus curfum in tria ftadia
dividit. Alii auétores eum imitati, divifionem,
quam omnium primus fecit, fecuti funt.

XII. Multum autem inter medicos difcrepat,
quibus fignis Hydrocephalos incipiat. Fert
WayTT, infantem aliquot ante hebdomadas,
im0 interdum etiam menfes, languefcere; quam
hic morbus infefta figna inferat. Ait, contra,
ForHerciLL, infantes plerofque; quos videre
illi contigit, {ubité et inopinanter invafifle, dum
obledtamentis occupabantur: at confitetur tamen,
raros quofdam, paucos dies, prius marcuiffe,
quam eos manife(tus morbus corripuit.

XIIL. Hydrocephalos a languore, et a mentis
pariter et corporis pigritia, incipit. Poft paulo,
aliqua pars infra caput, modo cervix, modo
humeri, modo crura, modd, fed rarius, brachia,

dolet. Dolores autem neque aequé acuti funt,
neque in eadem femper parte manent; interdum
enim leves funt, interdum ab una ad aliam par-
icm pervagantur,

XIV. Lodem feré tempore, aeger ventricu-
lus efculenta, ut fanus folebat, appetere definit:
facies pallefcit: febricula obrepit; quae inter-
dim vix quicquam aut nihil remittit, fed ita, ut
coepit, continuat, interdum matutinam quotidie
remifllonem habet, vefpertinam acceflionem,
Arteriae, ut ait WruyTT, ab ipfo morbi initio
celerrimé moventur; de hoc autem filet FoTHER-
GILL. Certiores nos facit GrREGORY, primo
ftadio plerumque, ut ipfe obfervavit, nonagies
aut centies vicies, fexagefima quaque horae
parte, micare. Summa cutis calida et arida fi.
Lingua albida plerumque eft; interdum nitida
et fubrubra: nonnunquam aphthis deturpatur.

XV. Cum eo increverit morbus, ventriculus,
qui ab initio languidus erat, crebra vomitione
afficitur. Alvus vel foluta admodum eft, vel
adftri®ta; vel folutam adftri¢ta fubfequitur, ad.
ftrittam viciflim foluta. Quae ex foluta infra
errumpant, ea colore porracea funt, et peflimam
odoris foeditatem habent: compreflam nulla,
nifi acriora cathartica affarim devorata, poffunt
movere.

X VI. Lucem nunc oculi, plis minus, refu-
giunt, Caput gravifime dolet: fed una ple-
rumque pars €jus, prac Caeteris, vertex, putd;
vel frons, fupra orbitas; vel alterutrum latus,
in quod, dum re&tum corpus eft, caput inclinat®.

X VIIL. Dolores capitis et aliarum partium fic
urgent, ut, his gravioribus, illi leviores fint, his
autem levioribus, illi intendantur.

XVIII. Hydrocephalo correpti, inter fom-
num, quem initio rard capiont, licer le&o
multum indulgeant, tanquam vermiculati denti-
bus {tridunt, nares carpunt, et, vigiles dum funt,
de dolore abdominis conqueruntur. Pupilla,
plus minus, diffunditur et dilatatur, aciefque
ejus aliquantum hebefcit. Oculi utrique, prae
mufculorum quorundam refolutione, quo velint
aegri, intendi non poflunt, fed, quo tra-
hunt fani etiamnum muafculi, moventur, ibique
confiftunt.

X1X. Ingravefcente morbo, febris, praefer-
tim vefperafcente die, multim intenditur; to-
tumque corpus, maxime¢ autem caput, incalef
cit: turgefcit, rubefcitque facies: fitis vehe-
mens eft; difficillimus fpiritus: Capitis dolor
adeo intenditur, ut eo cruciatus aeger miferan-
das ejulationes edat: interdum mufculi faciei

* Vide Quim,

leviter convelluntur; atque accedit delirium,
imo, praefertim fi adultus aeger fit, mentis
alienatio.

XX. Hae (XIII——XIK) notae primum hy-
drocephali ftadium infigniunt; quod certo pro-
feto tempore non finitur, at rard tamen ultra
duas, vel ad maximum tres, hebdomadas pro-
trahitur.

XXI. Per totum morbum, urina varia eft,
fic ut ea fola obfervatd, neque quantid vi mor-
bus urgeat, neque quomodo dignofcatur, neque
qua curetur ratione, - poflimus cognofcere.

XXII. Morbo fecundum ftadium ineunte,
arteriarum percuflus ex celerrimis tardi admo-
dum fiunt, neque plures, quam oétoginta, {ep-
tuaginta, fexaginta, imo interdum quadraginta,
fexagifima quaque horae parte numerantur.
Quando igitur infantis, qui cacteris malis, quae
numeravimus, urgétur, arteriac fe ufque eo
fubmittunt, ut minus fexagies, fexagefima ho-
rae parte, micent, eft, quod eum hydrocepha-
lo laborare fufpicemur. Arteriae, dum tarde
moventur, etiam non aequis intervallis; neque
rard motus intermittunt.

K XIII. Haec arteriarum pulfuum (xxii.) mu-
tatio, certo tempore, ab initio adverfae valetu-
dinis, non incidit, fed plerumque haud minus

unam, haudve amplids tres hebdomadas, ante
mortem.

XXIV. Quanquam autem {ubmittunt fe arte-
riae, calor ufque ed non remittit, ut interdum
intendatur: caput, ut ferunt WHYTT et GrE-
GoRY, bonus uterque auétor in primis, etiam-
num vehementer dolet; nares aridae funt; fi-
mulque omnia, praeter incitatifimes arteriarum
motus, fi non intendantur, faltem nihilo funt
remifliora. Vertim {unt tamen, qui dicunt, eti-
amfi caetera omnia mala aeque, ut antea, gra-
via perltent, dolorem tamen aliquantum remit-
tere, vel {altem de eo minus conqueri aegrum.

XXV. Etiamnum aeger continua ferme vigi-
lia premitur; at languidus eft, neque, licét fo-
pore nondum urgeatur; reftus federe poteft.
Continenter et miferabiliter ejulat; fed quid fi-
bi rei fit, quod ita faciat, alio modo nequit,
vae mifer! fignificare percun&antibus metlicis
aut amicis, quam fronti aut ventriculo manum
apponendo. Ex fomno, fi quando iniverit, nul-
lam feré¢ malorum accipit requietem: brevi
enim, ficut terribilibus vifu formis perterritus,
fubitd excitatur.

XXVIL. Nunc mala, quibus jam premuntur
oculi, omnia multim ingravefcunt, vel, {i nulla

hattenus acciderint, urgere incipiunt. Eorum
B

enim pupillae permultum dilatantur; et globi,
propter mufculos quofdam, prae caeteris, refo-
lutos aliquoverfum fic trahuntur, ut aegri ftra-
bones fiant, et res, fimplices vaturd, duplices
videantur. In hydrocephalo in longum por-
re&to, hujufmodi vifus compluries, ut perhibet
GRrEGORY, apprime fidus, decedit et revertitur;
et etiam hoc morbo aegrum memorat,qui,quopo-
fitu fe haberent res ante oculos, oftendere potuit.
XXVII Interdum hoc morbi tempore, fudor
‘oritur; quo tamen mala, quibus aeger cruciatur,
nihilo magis levantur. Nunc aeger, fi haud dum
deliraverit, intra verba defipere incipit, imo in-
terdum infurgere, et violenter quaedam manu
facere. Nonnunquam etiam hoc tempore fo-
pore devincitur; fed faepius non ante hoc op-
primitur, qudm morbus magis inveteravit.
XXVIII. Nunc plerumque aeger cibos ori
immiffos avidifimé devorat, neque, ut omnia
ferme antea devoratos rejicit. Alvus pleramque
comprefla eft; nonnunquam autem vermes, aut
vermium partes, infra tran{fmittit. Animae,ut ait
WayTT, intoleranda fere odoris foeditas eft.
XXIX. Nonnunquam, etiam poflquam ed-
gravitatis.increverit, morbus remittit; licet -ra-
rills, quim primo ftadio, aut initio fecund:;
fed, ferils ocilis, gravis; ut antea, revertitur.

. XXX. Paucos plerumque anj:& dies, quam
aeger mortl occumbit, motus arteriarum ex tar-
dis et inordinatis fiunt ordinati; et adeo celeres,
praequam funt in ullo feré alio morbo, ut ViX,
faepe ne vix quidem, poffinc ab explorante me-
dico numerari. Certiores nos facit WayTT,
pauciores, {exagefima quaque horae parte, nun-
quam ipfum numerafle, quam centum et trigin-
ta; et, quod in primis mirandum eft, femel, co-
dem tempore, ducentos et decem. Hac muta-
tione arteriarum motuum hydrocephalos tranfic
in id ftadium, quod haud perperam tertium me-
dici nominarunt,

XXXI. Per tertium f{tadium, arteriarum pul-
{fus numero, inter duos extremos a Whytt
(XXX) memoratos, variant. Modo enim fre-
quentiores funt, modo rariores; fed, ut idem
audtor eft, frequentifimi ea die, quae deplorato
aegro fumma venit.

XXXII. Aeger, qui antea ex medicamentis
{fomnum, ut malorum requietem, at plerumque
fruftra, quaefivit, nunc fponte fomniculofus fit;
neque multo poft, fomno ultra debitum, et fen-
{us ftupore urgetur. Manus, fi modo, quo velit,
movere poflit, caput aréteé compledtuntur, So-
pore excitatus, quaedam incompofite et remiffa

voce muflitat: deinde fopore denuo occupatur;
B 2



12

quo dum devincitur, animam difficulter, et,
attonitorum inftar, cum ftertore, reciprocat.

XXXII. Quando e6 (XXXII) difcriminis
preventum eft, palpebrae refolvuntur; pupillae
perftant dilatatae; neque lux, vél vividiflima,
oculi levifimum quidem fenfum aut contraéti-
oncm movet. Nunc caecus, ex toto, eft mori-
turus aeger.

XXXIV. Nonnunquam, prae nervis opticis
mnaequaliter compreflis, unius oculi, quim al-
terius, pupilla magis dilatatur. Semel bifve
WHaHYTT obfervavit, pupillas, quae dilatatae
jam erant, tres quatuorve dies ante mortem, ad
naturalem magnitudinem contrahi; et brevi,
polt aquam cinnamomi enm fpiritu volatili oleofs
aflumptam, vel alcali volatili naribus admoto
fefe diffundere, brevi poft iterum fefe coutrac-
turas*.

XXXV. Interdum, ut teftatur WauyTT,
fanguis profluit ex naribus; fed hoc accidit ra-
rifimé. Nonnunquam facies livefcit; atque
fumma cutis, hic illic, fed maximé in artubus
et petore, rubris maculis variatur. Per ulti-
mum hoc morbi ftadium, alvus nonnumquam
pertinaciter aftri®a eft; faepius autem faeces

* Whytt's Works,

pariter atque urina, aegro infciente, dejiciuntur.

XXXVI. Aeger, cum in extremum pervene-
vit difcrimen, non folim oculis, fed interdum,
licet rard, -etiam auribus captus elt. Uno al-
terove ante mortem die, tunica conjunéliva in-
flammatione capitur: facies nunc rubefcit; nunc
pallefcit: maxima et fpirandi et devorandi difli-
cultas eft: arteriae quam imbecillimeé moventur;
et adeo frequenter, ut vix, faepe ne vix quidem,
poflint numerari: totum corpus intremifcit: muf-
culorum tendines fubfiliunt: aeger miferandus
toto corpore convellitur; tandemque ei mors
malorum requietem affert.

XXXVIIL Non autem femper fignis omnibus,
quae (XIII—XXXVI) memoravimus, hydroce-
phales notatur. Interdum enim neque vomi-
tus, neque oculorum mala, neque ftupor mor-
tem antegreditur. Nonnunquam, aequalibus
temporibus interpofitis, figna intermittunt ufque
€0, ut cinchonae cortex multim proficiat.*
Quinetiam, interdum initio arteriac tardé mi-
cant; deinde celeriter; tandemque, ut initio,
tarde iterum: neque, per totum morbum, aut
caput dolet, aut oculi lumen refugiunt, aur,
ante ultimum ferévitae diem, pupillacdilatantur.}

* et 4 vide Quin Differt, Med. Inaugur, Edin, an, M,0cc,LXXIX,

- XXXVIII. Nonnunquam, ut certiores nos
facit RusH, per totum.morbum, aeger, ut fa-
nus folebat; cibum appetit; auditus acerrimus
eft; neque arteriarum pulfus, contra. confuetu-
dinem, tardus eft, aut inaequalis. Quinimo,
ut idem auctor eft, hydrocephalos interdum in
alterius lateris refolutionem definit; interdum,
etiam cum neque naufea praeceflerit, neque ca-
pitis aut artuum dolores, fed morbus a fignis de-
ftillationis inceperit, tamen, cerebro patefadto,
aliquid effufae aquae intus confpicitur.

INCISIS CADAVERIBUS PATEFACTA.

XXXIX. Incifis cerebris eorum, quos hy-
drocephalos abftulit; eadem feré in omnibus
introfpicienti fefe offerunt.  Ferme enim fem-
per m cerebri ventriculis liquor ferofus, limpi-
dus feu fufflavus, oculis percipitur.  Plerumque
m omnibus fimul continetur, ob pervium omni-
um inter fe ufum; fed, fi omnes in fe invicem
non patent, in quibufdam tantum, maximé la-
teralibus.

XL. Liquor, in ventriculis contentus, dua-
bus quatuorve unciis quantitate aequalis eft;
neque, ferunt medici, calore coit. In unins au-
tem cerebri ventriculis, ut a Paifley accipimus,

inventae o&o unciae liquoris funt, et plurimage
hydatiotes; plexus choroides, contra confuetudi-
nem, induratus erat; atque ejufdem cerebri
dura mater, quam fana, craflior multo, pige
matri arétiflimeé adhaerebat.™

XLI. Nonnunquam cerebri fuptrﬁmcm ob-
linit glutinofus liquor; qui tamen, curiofius in-
{peus, nihil aliud videtur, quam ferum im
tunicam arachnoidem effufum.t

XLII. Interdum tumores induratos in diverfis
intra cranium partibus;modo in cerebro, modo in
cerebello, modd in meningibus, praccipue dura,
confpicati funt anatomici. WHyTT detexit tumo-
rem, ovo galinaceo magnitudine acqualem, #5a-
tamos nervorum opticorum degravantem. GREGO-
RY quoque ait, in uno ex tribus eorum hycho-
cephalolaborantium, quos ferro patefieri praefens
confpicatus eft;tumores, in una cerebri parte alia-
ve, in confpe®um venifle; atque mentionem fa-
cit unius, in cerebello inventi, qui non folum
duriufculus erat, fed etiam fufflavo colore.
PeTiT et Monro, clarifimi fan¢ anatemici, cer-
tiores nos faciunt, fe propriis oculis glandulam
pituitariam duritia affeGtam vidifle.

XLIII. Venuntamen, interdum tumores adeo

* Vide Edin. Med. Effays, vol. I11. p. 338.
t+ Aud, GREGOR. Praeled. de Mediz. Prefi.

non duri funt, ut videantur in eo fuifle, ut fup-
‘purarent; et haud multum apparet abfuiffe, ut
putrefceret cerebrum.

XLIV. Certiores nos faciunt Quin* et GRrE-
corYt in cerebro puellae, quae, ante mortem,
fignis hydrocephali propriis affici videbatur, ni-
hil quicquam, poft mortem, liquoris inventum
cfle; et vafa omnium intra calvariam partium fan-
guinem continentia, contra confuetudinem, tur-
gida fuifle, hatd fecus atque immiflo tenui li-
quore aliquis ea impleviflet. In cerebris etiam
aliorum, quos hydrocephalos rapuit, venae, fan-
guine fupra confuctudinem plenae et turgidae,
mcidentibus in confpetum venerunt,

XLV. Afferit RusH, ex fex, quos morbus,
de quo difputatur, ex medio fuftulit, quorum-
que cerebra, poft efflatam animam, ferro pate-
fecit, in cerebris quatuor indubia inflammationis
figna oculis fefe obruliffe.

DIAGNOSIS.

XLVI. Hydrocephalos, quamdiu haud dum
bene cognitus effet, pro febre,quam inteftinorum
vermes concitant, habitus eft. Neque, profe&to,

t Vide Quin Differtat. Med. Inaug.
* Aud. Grecor, Pracle&. de Madicin, Prad.

hoc mirum erat; cim praefertim hydrocephalos
et verminatio tot figna communia habeant, capi-
tis, nempe, aliarumque corporis partium dolo-
res; pupillarum diffufionem; interdum ectiam
convulfiones et vermium dejectiones.

XLVII. Obtantam fignorum communitatem,
bydrocephalon, praecipu¢ incipientem vel fal-
tem nondum inveteratum, a verminatione inter-
nofcere, in primis arduum eft. Veruntamen,
non adeo fimiles funt hi morbi, quin, utro du-
orum aeger laboret, peritus medicus poflit fuf-
picari. Hydrocephalicis enim, quam vermino-
fis, caput vehementits dolet, atque fanguine
facies magis aequabiliisque turget et rubet.

XLVIIL. Pro hydrocephalo qnoque longo
habitus interdum acutus eft. Hi tamen morbi
inter fe diflimiles funt. Longus enim infantes
brevi tempore poft partum invadit, antequam cra-
nii futurae commiffae fint; atque efficit, utin mi-
ram magnitudinem caput increfcat. Haud raro
ctiam adultos tentat, praecipué¢ aqua inter cu-
tem tumidos, qui externo etiam hydrocephalo
fimul afficiuntur.

XLIX. Incifis cadaveribus eorum, quos pe-
remit longus hydrocephalos, magna vis aquae,
im0 haud raro aliquort librae, intra cranium re-

5 |

periuntur. Cerebri ipfius magna interdum pars
C

deelt; haud rard, ut certiores nos facit Monro,
nihil quicquam reliquum eft, praeter exiguam,
in bafi cranii et fupra orbitas oculorum, partem.

Minimé autem hinc, ait idem praeclarus ana-
tomicus, concludendum eft, defideratam cerebri
partem aqua folutam efle, fed quod multo veri-
fimilius eft, vafis bibulis, licét nondum monftra-
tis, abforberi.

L. Quinetiam, longns hydrocephalos inter-
dum in aliquot menfes, imo etiam annos, pro-
trahitur, et vires ufque eo labefacit, ut collum
magnum capitis pondus tolerare vix poflit. In-
terea, quod, cerebro infano et manco, in pri-
mis mirabile eft, mens omnibus virtutibns inte-
gra manct ct incolumis. :

LI. His (XLVIII.—L.) cognitis, et in me<
moria retentis, medici acutum hydrocephalon
longo dignofcere plerumque poterunt.

LIL. Duritiae, porro, glandularum mefente-
ricarum et hydrocephali acuti quaedam figna
communia funt. Sed, illo morbo urgente, ar-
teriac celeritis, quam naturaliter debent, et non
aequis intervallis moventur; at nunquam, ut
fecundo hujns ftadio, tardius et imbecillius.
Quinetiam, in hoc morbo fecus ac in illo,
arteriae quando folito incitatius, fimul et aequa-
libus plerumque intervallis, micant.

LIII. Denique, ne multa, fi quis, nondum
feptendecim aunos natus, languore, naufea
frequenteve vomitione, animo demiffo, lucis
impatientia, lenta febricula, capitis dolore
afficitur; fique haec mala lenioribus nec
vomitionibus nec purgationibus multum levan-
tur; tunc fatis fupeérque eft, quamobrem, ne
hydrocephalo acuto implicetur, umeamus. Ve-
rim, cim hydrocephalos ufque €0 increverit,
ut arteriarum motus multum tardentur, neque
tamen calor cutis, fitis, et capitis dolor remittant;
cum acger {trabo fiat, refque, fimplices natura,
duplices judicer; cum diffufas pupillas habear,
neque oculos aptos quos {timulet vel clariflima
lux; cumque miferabiles ¢julationes tollat, et
fuae mentis non fit: tum, profe&o, dubii, quis
morbus urgeat, diutius efle non poflumus. Eo-
que adhue minor apud nos relinquetur dubita-
tio, quin hydrocephalos acutus fit, fiaegri fra-

trem aut fororem hoc morbo periifle, cognitum
habeamus.

CAUSAE REMOTAE.
LIV. Praedifponens—Quum impuberes, fimul

conftitutione corporis fimul temperamento inter
C a2

fe vel difimillimi, hydrocephalo acuto rapian-
tur; dicere, quae fit corporis proprietas, quae
quofdam, prae caeteris, aptos reddat, qui hoc
morbo corripiantur, imprimis arduum et diffi-
cile eft.

LV. Ex triginta duobus hydrocephalicis, quos
vidit PErRcivaL, undecim manifeflis fcrofulae
notis deformes erant; tres notas minus evidentes
edebant; et quatuor capitibus admodum magnis
erant infignes. Tot ex iis hydrocephalo acuto
laborantibus, qui huic medico curae erant,
eos fuiffe, quos fcrofula deformaviflet quibufve
lateret, non eft, quare miremur; cim praefertim
medicinam exerceret in magna et frequente urbe,
ubi fcrofula haud rara fit.

LVI. Opinatur quoque GREGORY, €05, qui-
bus later {crofula, aptos, prae caeteris, efle,
qui in hydrocephalon acutum incidant; et pro-
fitetur, fe vidiffe, in iis hoc morbo, correptis,
tumores, quifcrofulam teftarentuor.

LVIL. 1. Quanquam, ex confenfu medico-
rum tanti nominis, verifimile eft, impuberes,
quos deformat quibufve latet fcrofula; effe,
praec caeteris, hydrocephalo acuto obnoxios;
tamen ii f{umus, qui credamus, {crofulam nulla
ratione eos huic morbo opportuniores reddere,
nifi quatenus corpora debilitando aptos faciat,

quorum glandulas, praefertim conglobatas tarda
inflammatio afliciat.

2. Neque, profe&o, fatis conlltat, eos, prae
caeteris, quibns funt magna capita, hydroce-
phalo acuto patere; praefertim cum hic morbus
multos abfumat, qui capitum magnitudine haud-
quaquam infignes {funt. .

LVIIL. Quidam exiftimant, eos praecipue in-
fantes morbo, de quo difputatur, exerceri, qui-
bus, poft partum, capitum offa jufto6 maturius
ar&¢ committuntur, fic, ut obftetur, ne capita
in magnitudinem increfcant, quantam poftuler
vis, qua in ea fanguinem cor et arteriac impel-
lant.

LIX. Etfi hydrocephalos acutus fortafle non
poteft dici, haereditatis inftar, a parentibus ad
liberos pervenire; attamen ex congenita quadam
corporis proprietate oriri, quae ex iifdem pa-
rentibus natorum plus minus communis eft, af-
firmare licet, quum faepé eheu! nimis plures
ejufdem familiae liberos invadat et rapiat.

LX. Quum hydrocephalos acutus infantes
aliis quibuslibet morbis, pertufi, puta, et ru-
beola, debilitatos faepe afficiat; impuberes prae
adultis; vigetos ingenio prae tardis; et poft
certam actatem, faeminas, fortafle, prac mari-
bus: numne concludere licet, proprietatem cor-

poris, 1n qua proclivitas in hunc morbum con-
fiftit, efle irritabilitatem nimiam, qua infantes
ct foeminae infignes funt.

LXI. Excitantes—Caufae numero plurimae,
quae hydrocephalon acutum concitare feruntur,
ab auftoribus memoratac funt; quarum aliae
plus, aliac minus verae, et ad concitandum ef-
ficaces, videntur.

LXIL. Urina fupprefla, et aliae etiam caufae,
quotquot hydropem faciunt, hydrocephalon
acutum adducere ab iis dicuntur, qui hunc
loengo hydrocephalo non dignofcunt.

LXIlL. Praeterea, hunc morbum concitant
caput percufflum aut contufum; magna vis ca-
loris, praefertim ex ictibus fervidi folis nudum
caput impingentibus; aliaquae quotquot com-
mittunt, ut in caput fanguis jufto enixilis et
copiefius impellatur, quibus annumeranda funt
inveterata ulcera nimis {ubito fanata.

LXIV. Quinetiam, alii quidam morbi funt,
qui hydrocephalon acutum concitare dicantur,
quippe cum iis haud raro fuperveniat. Hujus
generis funt febres remittentes, intermittentes;
exanthemata; rheumatifmus; phthifis; vermi-
natio; eolica; paralyfis; melancholia; dyfente-
ria; dentitio.

CAUSA PROXIMA.

L.XV. Humor, in cerebri ventriculis contra
confuetudinem contentus, haud  ita pridem
proxima hydrocephali acuti caufa habita eft;
neque, profe&to, dubitari poteft, quin in cere-
bris plerorumque ex iis, quos abftulit hic mor-
bus, plus minus effufi humoris ab incidentibus
inventum fit. Nequaquam autem ideo conclu-
dendum eft, hunc humorem caufam efle, ex
qua, tanquam ex communi omninum trunco,
oriuntur figna, quae hydrocephalon acutum
teftantur. Pari emim ratione cogat aliquis,
gangraenam, in quam faepe procedit inteftino-
rum inflammatio, proximam inflammationis,
qua ipfa efficitur, efle caufam.

LXVI. QurN opinatur, inflammationem va-
{forum cerebri proximam hydrocephali acuti
caufam effe*; et nunc omnes feré medici ei af-
fentiuntur. Veram effe hanc opinionem pro-
bant non folum caufie remotae, et figna; fed
etiam ratio medendi, et ea, quae, incifis cada-
veribus, in confpeftum veniunt.

LXVIL Quae enim caufae, committendo ut
in caput fanguis jufto vehementius et copiofius

* Quixn Differt. Med. Inavgur.

propellatur, phrenitidem concitant, vis, nempe,
capiti extrinfects illata, calor vehemens prae-
cipue folis; eaedem concitent acutum hydroce-
phalon. _

LXVIIL. 1. Quinetiam, figna, quae primo
ftadio hic morbus edit, {cilicet vomitio, lucis
Impatientia, alicujus capitis partis acutus con-
ftanfque dolor, infomnia, magna vis febris, fa-
ciei rubor, totius corporis, pracfertim capi-
tis, calor intenfus, fanguinis e uaribus profufio,
mentis alienatio, auditus fupra confuetudinem
acris, ex qua, obfecro, caufa, nifi cerebri in-
flammatione, oriri poflunt?

2. Tardi et inaequales arteriarum motus, tar-
dus fenfus, lethargus, caecitas, furditas, devo-
randi impotentia, fpirandi difficultas, facces uri-
naque, infciente aegro, excreta, et convulfiones,
quibus malis, fecundo tertioque hydrocephali
acuti {tadio, aeger laborat, humore ex inflamma-
tis hend haud pridem vafis cffufo cerebrumque
onerante efficiuntur.

3. Celeres, fub finem hujus morbi, arteria-
rum 1motus, qui etiam paralyfis, apoplexiae,
et cerebri frato deprefloque cranio per-
prefli communes funt, cerebro magna vi effufi
(LXVIIL 2.) humoris vchementer gravato
concitantur,

LXIX. Remedia, porrd, quae gravioribus
hydrocephali acuti fignis efficaciflime opitulan-
tur, eandem (LXVL) opinionem confirmant.
Miflio enim fanguinis, exulceratio, et hydrargy-
rus, quibus interiorum corporis partium inflam-
matio levatur aut reprimitur; acuti etiam hydro-
cephali graviora quaedam figna mitigant.

LXX. 1. Eandem, denique, (LXVIL.) opi-
nionem verifimillimam reddunt ea, quae eorum
quos abftulic hydrocephalos acutus, cerebra in-
trofpicientibus fefe offerunt. In cerebro enim
puellae, quam fuprid (XLIV.) memoravimus, va-
fa fupra confuetudinem turgida, et nihil effufi
humoris, confpiciebantur; propterea, credimus,
quodd mors advenerat, dum urgebat inflammatio,
et anté, quam e vafis aliquid humoris effufum
erat.

2. Tumores, infuper, durivfculi; partefque
fuppuratae imo interdum etiam tanquam compu-
wefcentes, quae in cerebris eorum, qui-hydro-
cephalo acuto perierunt, haud raro inveniun-
tur, unde, quaefumus, nifi inflammatione, efii.
ci poflunt?

LXXI. Ex his (LXVIL) cognitis et per-
penfis adducimur, ut cum Quin (LXVL) cre-
damus, proximam acuti hydrocephali caufam,
ex qua, tanquam ex communi fonte, omnia ma-

D

la, quibus miferandus premitur aeger, re@a
haudve re&ta oriuntur, effe cerebri inflammati-
onem, ei haud abfimilem, ex qua nafcuntur
mala, quibus phrenitici cruciantur.

LXXII. Verum, fi ita (LXXI.) fit, quamo-
brem, nos interroget aliquis, non in phrenitico-
rum itidem cercbra effunditur humor, et ex ef-
fufo eadem prorsus mala nafcuntur?

LXXIII. Hanc (LXXIL) interrogationem dif-
folvere peflumus, dicendo, interdum in vel ce-
rebra corum, qui phrenitide laborant, humo-
rem, at perexiguum, effundi: inflammationem,
qua, dum urget hydrocephalos acutus, cere-
brum capitur, propter eam corporis conftitu-
tionem, quae impuberibus irritabilibus commu-
nis eflt, non per omnia fimilem effe ei, qua capi-
tur dum exercet phrenitis, quae adultos robui-
tos et fanguine plenos adoritur: inflammati-
onem, quam phrenitis habet, utique acutam
effe, ei fortafle haud abfimilem, qua tunicae
oculorum interdum afficiuntur; dum inflamma-
tio, quam acutus hydrocephalos, atenica forfi-
tan eft, ei, ut conjicit GREcoRrY, aflimilis, qua,
in iis, in quorum corporibus fcrofula later, pal-
pebrarum orae capiuntur, et quae, ut docet ex-
perientia, faepius, qiam acuta, humoris effu-

flone finitur®,
* Rusn Mcd, Inquir, et Obferv. vol. IL. p. 315,

LXXIV. Quoniam opinionem corum, qui con-
tendunt, proximam hydrocephali acuti caufam
efle cerebri inflammationem, tot tamque valida
argumenta ex rcbus veris adduéta confirmant;
far, ut nobis videtur, rationis eft, quamob-
rem hunc morbem a neurcfium clafle, comatum
ordine, atque apoplexiae genere, ad pyrexia-

rum claflem, phlegmafiarum ordinem, et paﬂrrer:-:f-
tidis genus transferamus.

LXXV. Cum ita (LXXIV.) fit, et morbus
plerumgque producatur, dum ex arteriis cerebri
exhalantibus in ventriculis effundatur humor
tenuis; poteft, neque putamur inepté, nominari
phrenitis bydrocephalica, et fic definiri:

«¢ Pbhrenitis (hydrocephalica) paulatim ado-
€ riens; infantes potiffimum et impuberes, rarif-
“ fime adultos, primum febricula, pulfu arteri-
 arum celeri, capitis dolore, lucis impatien-
‘¢ tia, deinde pulfu tarde et inequali, pupillac
““ dilatatione, poftremo pulfic quam celerrimo,
¢ frabifmo, et fomnolentia afficiens.’’

QUORUNDAM SIGNORUM EXPLICATIO.
LXXVIL. Ex malis, quae affert hydroce-

phalos acutus, multa explicatu difficillima funt.
D2

Verum quaedam tamen exponere, pro virili
parte, conabimur.

LXXVII. Nares carpunt—ii, hoc morbo
affeti, fortaffe quia, prae earum ariditate, aére
tranfeunte, contra confuetndinem, irritantur.

LXXVIL Stridunt, inter fommum, dentes—
ex mufculis pterygoideis identidem convulfis,
propter mirum quoddam confortium, quod, ner-
vorum interventu, his cum alvo intercedit.

LXXIX. 1. Alvi profluvium—quo interdum
laberant hoc morbo aegri, forfitan ex inteftin-
orum imbecillitate oritur, prae qua, fupra con-
fuetudinem irritabilia funt,

2. Alvus affricta—eft, quia ob torporem,
qui ipfe ex cerebro laborante oritur, non apta
funt inteftina, quae in motus, quibus fefe exon-
erent, ftercus aut leviora cathartica cieant.

LXXX. Lucis impatientiam—humori thalamos
nervorum opticorum degravanti WHYTT attribu-
it; fed, ut nobis videtur perperam, cum prae-
{ertim, dum illa adeft, nihildum liquoris in ven-
triculis contineatur. Potius, noftrd opinione,
efficitur nimis acri oculorum fenfu, quem mo-
vet fanguis, in hos pariter et cerebrum jufto, ut
in partes alias inflammatas foler, validius et co-
piofitis propulfus.

LXXXI. Capjtis dolorem—facit cerebri in-

flammatio: necnon facit dolores aliarum partium,
propter confenfum, qui, intermediis nervis, his
elt cum cerebro.

LXXXII. Pulfuum tarditas, et [fenfuum gra-
vitas—quae, in fecundo hujus morbi ftadio,
{fuperveniunt, efficiuntur effuflo liquore, quo
cerebrum nunc oneratur.

LXXXIIL Strabifmus—oriturex paralyfi muf-
culorum, quibus oculorum orbes, tempora ver-
fus nafumve, trahifolent; ipfa paralyfis, ex one-
rato (LXXXIL) cerebro; duplex wifus, ex
Strabifmo.

LXXXIV. Alia multa mala, quibus premun-
tur hydrocephalo acuto aegri, ex gravato cere-
bro refta havdve reéta nafcuntur, pupillarum,
nimirum, diflufio; caccitas; palpebrarum, et
alterutrius lateris paralyfis; furditas; fopor; fae-
ces et urina, aegro nefciente, effluentes; fpiri-
tas difficilis, et cum ftertore; tremores, [ubful-
tus, convulfiones.

LXXXV. Motus Artertiarum celerrimi—qua
caufa, fub finem morbi, efficiantur, nondum k-
quido exponere poruerunt medici. - Hujufmodi
motus, ante mortem, concitant omnes morbi,
qui foporem movent, paralyfis, fcilicet, apoplexia,
et is lethargus, quem eflicit cerebrum cranio
frao perpreflum.

PROGNOSIS.

LXXXVI. Amicos eorum, quos invafic hy-
drocephalos acutus, nulla feré fpe confolari
medici pofflunt.  De hoc enim morbo, plerum-
que nihil, nifi malum, licet portendere, Viginti
co aegri, quibus medicinam adhibuit WayTT,
omnes periérunt. Confitetur GrREcORY, fe ne
unum quidem eo correptum ad fanitatem per-
duxiffe; et exiltimare, eos qui perduxifle opin-
antur, alium et fanabilem pro eo habuifle mor-
bum.

LXXXVII. WaTson autem perhibet, fec
aegrotum, qui propriis hydrocephali acuti ma-
Iis laboravit, curafle; et alii etiam complures,
de fe, fimilia narrant. Rusx mentionem facit pu-
ellae, indubiis, ut putat, fignis hujus morbi affec-
tae, quae, polt duos trefve annos, quam curata
erat, in eundum recidit, et mortua eft. Puellula
fexennis, cui medicinam adhibuit amicus meus,
expertus, et morborum fignorum cum primis
curiofus, quinon dubitavit, quin hydrocephalo
acato loboraret, per omnia convaluit, nifi quod
in utraque aure gravitas auditls manfit, neque,
poft decem annos, remittit. Certiorem me fa-
cit Warprop, qui EpiNBurcr medicinam

profperé facit puerum fopore obrutum, cui e-
rant dilatatae pupillae, multo hydrargyri ufu
recepifle fe ex morbo, et nunc, poit fedecim
amplius annos, boni valetudine frui.

LXXXVIIL Quum, ut fupra probare conati
fumus, proxima hujus morbi caufa fit cerebri
inflammatio, vix dubium eft, quin incipentem
medici, fi modo fignis non dubiis cognofcerent,
remediis, quae infra memorabimus, curare pof-
fent. Sed, quo tempore prodefler et valeret
medicina, eo, prae ignorantia, qua verfamur,
de morbo dubitamus; et, priufquam, quid ae-
gro fit rei, certd cognovimus, curandi eheu!
tempus fugit irrevocabile.

CURATIO.

LXXXIX. Oportet confilium effe medicis, qui
hydrocephalo acuto laborantibus medicinam ad-
hibent, primum inflammationem, quae, ftadio
primo, urget reprimere, ne cffufione finiatur;
deinde, humorem effufum, qui, fecundo tertio-
que {tadio, in ventriculis eft, educere; et. in-
terea, forfitan tubercula, quae faepe funt in cere-
bris eorum, qui hoc morbo cruciantur, difcutere.

CONSILIUM PRIMUM.

XC. Miffin fanguinis—Primo (LXXXIX.)

confilio, fanguis elici deber. Sed cum initio de
morbo dubitetur, non inconfideraté¢ mittendus
eft: morbo enim incerto, non temere commit-
tendum eft, ut vires fugiant.

XCI. Quocirca, quando apparent mala,
praecipué naufea ct vomitus, quae, ut {upra
memoravimus, incipiens hydrocephalos affert,
at medici tamen incerti funt, quid aegro fit rei;
oportet, ante omnia, vomitum leniter movere,
ut nocivi, fi qua ineft, materia ventriculus libe-
retur. Quod fi vomitio nihil proficiat, non ite-
rum movenda eft; cum praefertim, {fanguinem
in caput jufto enixius impellendo, cerebri m-
flammationem, fi modd imceperit, graviorem
reddant iteratae vomitiones.

XCII. Quinetiam, initio, dum dubium eft,
utrum verminatione aeger temtetur, an acuto
hydrocephalo, alvum purgare proderit; coque
magis, quod, utercunquc morborum urgeat,
purgatione plis mints levabitur.

XCIIL Quod fi nihil proficiant vomitoria et
cathartica, erit, quamobrem, hydrocephalo
acuto aegrum laborare, opinemur, ct ad om-
pia quam primumn confugiamus remedia, quibus
primum (LXXXIX.)confilium exfequi poflumus.
" XCIV. 1. Ex his (XCIIL) remediis, longe
efficacifimum eft fanguinis miffio. Quando igi-

tur caput vehementer dolet, fanguinem quam-
primum elicere oportet; at facpe potius ex {in-
cipite, aut temporibus, aut occipitio, vel hiru-
dinibus, vel cucurbitulis cum ferro, quam ex
brachio incifd venid. Infantum enim, eorumque
quos praegrefli morbi infirmarunt, magis con-
venit fanguinem ex illis partibus mittere, quam
ex brachio; propterea quod, prae imbecillitate,
eorum corpora fanguinis ex hac parte detracti-
onem fultinere vix poflunt.

2. Siverd aegri tres quatuorve amplius annos
nati funt, nihil eft, cur fanguis non emittatur ex
brachio, vel, quod fortafle multo melius fic et
efficacius, ex juguli venis vel temporum arteriis.
Ex qualibet igitur harum partium ubertim femel
detrahi debet, uno vel iterum, fi id vires pati-
antur, et morbus defideret.

XCV. RusH literis tradidit complura hydro-
cephali acuti exempla, quae, ut teftatur, fola
fanguinis detraétione ad fanitatem pervenerunt;
ct infuper afferit, faepe, quo minis multim in-
crefcat, ab iis obftari medicis, quibus mos eft
corpus deplendo omnibus infantium morbis fe-
brilibns {fubvenire.

XCVL Grecory autem, etiamfi opinetur
interdum fieri pofle, ut fanguinis miflione hy-
drocephalo acuto profperé fubveniatur, confi-’

E

tetur tamen, fe fanguinem ex partibus, hujas
morbi {edi quam proximis, copiofiflime, at ne-
quicquam, mittendum curaffe.  Certiores quo-
que nos facit RuTHERFORD, quantum pericu-
lo compertus eft, fanguinis, hirudinum ope, ex
temporibus detrationem adeo non opitulari, ut
mortis gradum acceleret®.

. XCVIL. Purgatio. 1. Eundem in (XC.) finem,
alvum movere prodeft; propterea quod non fo-
lim plenitudinem totius corporis minuit, fed
etiam fanguinem derivat a capite. Ipfa enim-
vero alvus aftri®ta, qua hydrocephalo acuto ae-
gri plerumque afficiuntur, fatis fupérque oftend-
it, quantopere hi purgationem defiderent; atque
teftantur GrEcorY et RusH, hinc levamen do-
lorum, faltem ad tempus accipere.

2. Quoniam eorum, qui hoc morbo impli-
cantur, alvus aegerrimé movetur, opus eft; ut
acriora cathartica, neque parcd manu, affum-
antur. Horum efficaciflimum eft Hydrargyrus
muriatus mitis, quem igitur caeteris plurimi nunc
medici anreferunt.

XCVIIL Exulceratio—non folim facpe miti-
gavit graviflima mala, quibus caput cruciatur,
et aliae quaedam partes; fed etiam interdum
ut ferunt medici, morbum prorfis curavit. Cer-

* Aud, pracledt. Clinic:

tiores enim nos facit Horz, duos diverfarum
familiarum hoc morbo aegrotos, quorum uter-
que eodem fratres vel forores amiferat, exulce-
ratoriis, et paratis ex hydrargyro catharticis affa-
tim adhibitis, ad fanitatem perducos effe.* Quin-
etiam, puer feptennis, quem, in valetudin-
ario EpINBURGENO, nofmetipfi vidimus fignis
hujus morbi, praecipué vomitione et convul-
fionibus vexatum, ex his exulceratorio emplaf-
tro fuperimpofito, et parte, qu0 minus fanare-
tur, idoneco unguento impedit, liberatus eft.
Poltea verd quam pars exulcerata cuticulam ob-
duxit, eadem figna rediérunt; fed exulcerato-
rio iterum f{uperimpofito, decefferunt, ut antea.

XCIX. Fonticuli—ad hydrocephalon acutum
praccavendum, quam curandum, eflicaciores
funt. Pollquam complures ejufdem familiae li-
beros hic morbus abftulerit, praecautum inter-
dum eft et provifum, ne caeteros invaderet,
Jonticulum in cervice faciendo, et impediendo a
prima actatula, ufque quo non diutius ei oppoz-
tuni effent ne folidefceret et cicatricem duceret.

C. Pofiturac—etiam ratio habenda eft. E-
rectus, quantum vires patiantur, aeger debet,
quo in caput fanguis ciim parcilis tum remiffivis

* Aud. Hop. preled. de Med, Praf.

impellatur, et arteriae cerebri fic fubmittunt fe,
ut remittat vel conquiefcat inflammatio.

CL Sudatir—HunTER, medicus EBoraci
medicinam faciens, vaporario fudorem movendo
hydrocephalon acutum ad fanitatem femel per-
duxit.* Quid poffit vaporarium, adjuvante fi-
mul pulvere ipecacuanhae compofito, GREGORY
expertus eft. Initio, proficere vifum eft: femel
etiam, ad tempus, oculorum diftortionem fuftu-
lit; ex quo patet,-ad cerebrum onere effufi hu-
moris levandum faltem aliquantulum wvalere.
Verum neque hic, neque, quoad fcimus, alius
Medicorum quifquam, vaporario vel alio quovis
modo {fudorem eliciendo, morbum, de quo dif-
putatur, ex toto, fanavit.

CIL. Urinam citantibus—hydrocephalo acuto
fubventum eft, praecipué autem ab iis medicis,
qui hunc hydropis effe fpeciem rati funt. FEx
medicamentis hujus generis fer¢ nullum plus
pollet, quam digitalis purpurea; quae mterdum,
ut ferunt auétores, qui ea in hunc morbum aufi
{funt pugnare, ad {pem refpondit. In nostris vero
regionibus, nihildum, quantum {cimus, profuit.

CIIL. Refrigeratio externa—quippe cum, In-
flammationem reprimendo, Phreniticis multum
opituletur, eodem fortafle modo iis cum hydro-

* Edin. Med. Comment. vol. 8. p. Y07,

cephalo acuto colluétantibus plis minits prodef-
for®

CIV. Hydrargyrus —, {1 modo adhibe-
atnr ufquequo ingratum oris faporem moveat,
dicitur, neque, credimus, perperam, multum
contra morbum, quem perfequimur, valere. Prae
caeteris, PErcivaL et Dosson, auctores idonei
in primis, eum, propter efficientiam, {ummis

laudibus extulerunt.+

CV. Quaeftio autem inter auctores movetur,
numre Hydrargyrus duntaxat tantum contra
hydrocephalon acutum polleat, quantim falivam
citat. PErcivar videtur, utilitatem, quam hoc
morbo impliciti ex hydrargyro accipiunt, neuti-
quam tanto majorem efle, quanto magis move-
tur faliva. CuLLEN, contra, olim ratus eft,
hydrargyrum haudquaquam iis profuturum, nifi
falivam citaret, et, falivam f{i citaret, eos pror-
fus curaturum. Quantum autem opinione la-
beretur, haud multo poft compertus eft. Com-
plures enim hoc morbo laborantes, quibus mul-
to hydrargyri ufu falivam moverat, nihilo mints
morte occubuerunt. Moxro perhibet,ex viginti
eodem morbo implicatis, quinque hydrargyro
falivam movifle, et tamen ne unum quidem morti

* Rusn. Med. Inq. et Obferv. vol. II,
1+ Edin. Mecd. Comment. vol. V.

eripuifle®. Confitetur etiam Grecory, fe haud
raro hydrargyrum affumendum ab iis, quos
hydrocephalos acutus urgebat, curifle, ufque-
quo ore, fupra confuetudinem, falivarent, neque
eo tamen magis potuifle eos ad fanitatem perdu-
cere. -

CVI. Non autem ignorare oportet, prac miro
corporis torpore, eos, qui hydrocephalo acuto
urgentur, vix pofle hydrargyro incitari. Vis
cnim hujus medicamenti, fide fere major, de-
vorata elt, et externo fimul corpore infricata,
neque tamen ei corpus omnino affici videbarur.
Imo etiam, interdum vel ulla hydrargyri quan-
titate falivam, fupra confuetudinem, movere,
inter ea efle videtur, quae fieri non poflunt.

CVIIL. Eti Hydrargyrus ad {pem Currrwi,
Monro, et GREcORY parum refpondit, tamen
interdum, ut fuprd (LXXXVIL et XCVIIL)
memoravimus, ad curationem contuliffe videtur.
Oportet itaque, ubi alia medicamenta non
refpondent, non tanti putare auftores, quam
aegrum, et, quid hoc poflit, experiri.

CVIIL. Qua ratione Hydrargyrus, ad inflam-
mationem internarum quarundam partium dif-
cutiendam polleat, nos nefcire confitemur. Qui
opinati fint, qua ratione falivam moveat, eidem

* Aud, praled. de Anat, et Phyfiol.

contra hydrocephalon acutum valere, ii contend-
erunt, proficere fanguinem ex interno capite ad
glandulas, quae falivam fecernunt, derivando.
Nobis autem verifimilius videtur, totum corpus
ftimulando partis inflammatae arteriarum aétion-
em, ex morbida ad fanam convertere,

CONSILIUM SECUNDUM.

CIX. Hydrargyrus—fecundo etiam(LXXXIX.)
confilio, adhiberi debet. Cum enim efficiat,
ut ex aliis cavis humorem, quo, contra confue-
tudinem, opplentur, vaft bibula abforbeant,
poflit etiam efficere, ut ex cerebri ventriculis
abforbeant humorem, qui urgente hydrocepha-
lo acuto, hos praeter folitum, opplet. Quan-
tim vafa bibula ad abforbendum hydrargyrus
incitet, fatis ex eo conftat, quod hoc folo GRE-
coRrY eduxit aquam ex abdomine corum, quos
alcites gravabat.

CX. Certiores nos facit Percivar, utilifh-
mum effe, ut ipfe expertus eft, hydrargyro,
quem ab iis hoc morbo implicatis devorandum
curemus, opium aut mofchum, ant ammoniam,
aut Zinci flores, aut {cillas adjicere. Atque
RusH, cognito magno commodo, quod aliis
quibufdam morbis aegri, ex Cinchonae Cortice,

vino, et opio unid cum hydrargyro affumptis ac-
ceperunt, opinatur, hunc, illis fociis auxilian-
tibus, plus etiam 1is profuturum, qui hydroce-
phalo acuto urgentur.

CXI. Errkina—hoc morbo laborantibus pro-
futura, quidam auétores opinati funt, adduéh
forfitan ut ita opinarentur, €o quod aegrorum
nares, contra confuetudinem, aridae {funt. Me-
dicamenta autem inutilia et inefficacia videntur,

CXIIL. Ignis eleftricus—tentatus parum pro-
fuit.

CXIII. Opium—ubi graviflimis doloribus
aeger cruciatur, adhibere, quo leventur, liceat.

CXI1V. Pediluvium—quod nonnulli credunt
phreniticis prodefle; hoc etiam morbo affectis
proficere putatur. Sed in neutrum, putamus,
multum valet.

CXV. Craniumperterebrands—educi humorem
pofle, qnidam olim, fedem morbi ignorantes,
exitimirunt. Nunc autem ex cognita parte,
qua humor continetur, fatis conftat, fic vita man-
ente, educi non poffe. lmo, fac poruifle: nihil
tamen omnino ad curationem valeret; cum prae-
fertim ex arteriis exhalantibus, quas laxas nu-
pera inflammatio fecit, humor novus effufus, par-
tes, quos nuperrime occupabat eductus, brevi
oppleret.

CONSILIUM TERTIUM,

CXVI. Hydrargyrus , quippe qui duri-
tias emolliendi potentid aliis medicamentis prae-
poflit, efficacifimum remedium eft, quo difcu-
tiantur tubercula, quae in cerebris eorum hydro-
cephalo acuto laborantium oriuntur. Vertum
confitendum tamen eft, fi haec jam multim in-

duruerunt, nulla, quantum {cimus, medicamen-
ta cfle, quibus poflint emolliri,

PROPHYLAXIS.

CXVIL. Tripartita (LXXXIX.) curatione,
pro noftra facultate, abfolutd, antequam huic
opufculo finem imponamus, haud alienum erit
fuperdicere, morbum, de quo difputavimus,
vitare, quam curare, ut facilius, fic fatius efle.
Quoties itaque eft, quamobrem vereamur ne
accedat, oportet arcere conemur praecipiendo
opportunis, ut omnia fedulo vitent, quibus in
cerebrum fanguis nimiopere impellitur; ut fint
parci in vi¢tu, modici in exercitatione; ut alvum,
fi dura, lenioribus quibufdam catharticis fubinde
emolliant; et, ante omnia, ut in cervice fonticu-
lum habeant, neque permittant ut prids fane-
tur, quam puerilis aetas practeriverit.

FINIS.

